
னுடைய மேல்சட்டையை அணிந்துகொண்டிருந் தான் ஈல- தன் போர்வையையும் மேற்சட்டை யையும் போர்த்திக்கொண்டு துரங்குகிற பாவனையில் யிருந்தாள். இரண்டு கெஜங்களுக்கப்பால் டுவான் தனது தலையை முழங்காலிலும் கைகளுக்கடியிலும் பதித்தவண்ணம் குளிரால் நடுங்கிக்கொண்டிருந் தான். அவர்களுக்காக ஜேம்ஸ் விரித்திருந்த மழைக் சட்டையின் மீது டுவானுடைய முழங்கால்களுக் கடியில் சிறுவன் ஸ்ப்ரெளட் உட்கார்ந்திருந்தான். இன்னும் சற்றுத்தள்ளி புது ஆட்கள் தங்கள் துப்பாக்கிகளைப் பக்கத்தில் வைத்தவண்ணம் போர் வைகளைப் போர்த்திக்கொண்டு காலை நீட்டிப் படுத் திருந்தார்கள்.
ஜேம்ஸ் இடைவாரை அவிழ்த்து கொஞ்சம் வறுத்த அரிசியை எடுத்து வாயில்போட்டுமெதுவாக மென்றுகொண்டிருந்தான். அவ ன் ஈஸுவைத் தொந்தரவுபண்ண விரும்பவில்லை.
திடீரென்று சாரைக்காற்று வீசியது. வானம் லேசாகத் தூற ஆரம்பித்தது. அநேகமாக, அது அதிகமாகப் பலக்காது என்ற நம்பிக்கையில் உட் கார்ந்திருப்பதைத் தவிர்த்து அவர்களுக்கு வேறுவழி இல்லை. .
ஜேம்ஸ் எழுந்து சென்று டுவானத் தட்டினன். - 'உங்களுக்கு மிகவும் குளிர்கிறதா?” என்று கேட்டான்.
"ஆம், இங்கே இவ்வளவு குளிர் இருக்குமென்று நான் ஒருபோதும் நினைத்ததில்லை."

